
La cometa 
 
 
I ven-o da lontan, 
da lë spassio sensa confin, 
da lë spassio sensa orizont, 
andova la sima e ‘l fond 
svanìsso ant l’infinì, 
andova l’infinì 
së sperd ant ël misteri, 
e l’estension ‘d l’inmensità 
a-s peul mach misurésse 
con la modestia dlë stupor. 
 
I ven-o da lontan, 
dal temp sensa armanach, 
dal temp sensa ore, 
andova “prinsìpi” e “fin” 
a-s ciamo “sèmpre”, 
andova “prima” e “dòp” 
së stërmo ant l’arcan, 
e lë score ëd l’eternità 
a-s peul mach përcepìsse 
con l’umiltà dël silensi. 
 
I ven-o da lontan, 
da motobin lontan, 
dal misteri ëd la vita, 
dal misteri ëd la mòrt, 
andova la paura 
ëd la neuit sensa fin 
l’ha le sembianse dël tërmol 
ëd miliard dë stèile, 
spantià ant l’univèrs 
da l’armonìa d’un Disègn 
ch’a-s peul mach comprènde 
con ël candor dël cheur. 
 

Riccardo Stella 
Avril 1997 

 
Ant’ël mèis d’otober dël 2024 a sta passand la cometa la cometa 

C/2023 A3 (Tsuchinshan-Atlas) che a l’han ciamà "cometa del secolo". 
La poesìa a val ‘dcò për costa sì. 


